6 нчы сыйныфта татар теленнән контроль эш

А өлеше (20 балл - һәр дөрес җавапка 2 балл)
А.1. Сүз төркемнәре тел гыйлеменең кайсы бүлегендә өйрәнелә?


1. Лексика 


2. Морфология


3. Сүз ясалышы


4. Фонетика

А.2. Киләчәк заман сыйфат фигыльне табыгыз.

1. Укылган китап


2. Язгач бирәчәк


3. Тыңлап эшләр


4. Әйтәсе сүз

А.3. Буяу  савыты сүзтезмәсендәге буяу сүзе ...


1. Фигыль сүз төркеменә карый


2. Исем сүз төркеменә карый


3. Сыйфат сүз төркеменә карый


4. Дөрес җавап юк

А.3. Аерып бирелгән сүзнең кайсы сүз төркеменә караганын күрсәтегез. Эшкә дисәң, җиң сызганып, алар беренче тотындылар. (Г.Ибраһимов)


1. Алмашлык сүз төркеменә карый

2. Сан  сүз төркеменә карый

3. Сыйфат сүз төркеменә карый

4. Рәвеш сүз төркеменә карый
А.4. Билгеләмәне дәвам итегез. Предмет һәм затларны белдерә торган сүз төркеме ...

1. Исем дип атала


2. Фигыль дип атала


3. Сыйфат дип атала


4. Алмашлык дип атала.

А.5. Җөмләдә аерып бирелгән исемнәрнең килешен дөрес билгеләгез.  Чәчәкләрне, яфракларны куырды кырау.  (Ш.Галиев)


1. Чыгыш килешендә


2. Төшем килешендә


3. Юнәлеш килешендә


4. Урын – вакыт килешендә

А.6. Иң, үтә, җете, дөм кисәкчәләре ярдәмендә сыйфатның кайсы дәрәҗәсе ясала?


1. Гади дәрәҗә


2. Чагыштыру дәрәҗәсе


3. Артыклык дәрәҗәсе


4. Кимлек дәрәҗәсе

А.7. Җөмләдә кулланылган теркәгечне күрсәтегез. Мин председатель бүлмәсенә уздым, ләкин өстәленә якын бармыйча, стенадагы төрле плакат – язуларны карарга керештем (Ә.Еники)


1. Мин


2. Якын


3. Керештем


4. Ләкин

А.8. Кайда сез

        Безне юлларда

        Таный белгәннәр? (Х. Туфан) шигырендә  кайда алмашлыгының төркемчәсен күрсәтегез.

1. Зат алмашлыгы

2. Билгесезлек алмашлыгы

3. Сорау алмашлыгы

4. Күрсәтү алмашлыгы

А.9. Билгеләмәне дәвам итегез. Кеше һәм башка җан ияләре чыгарган авазларга, шулай ук төрле предметлар һәм табигать күренешләренең тавышларына охшатып ясалган сүзләр...

1. Аваз ияртемнәре дип атала 


2. Теркәгеч дип атала


3. Ымлыклар дип атала


4. Сыйфат дип атала

А.10. Белән, шикелле, төсле, кебек бәйлекләре үзләреннән алда килгән исемнең нинди килештә булуын таләп итәләр?


1. Иялек килешендә

2. Юнәлеш килешендә

3. Чыгыш килешендә

4. Баш килештә.

В өлеше (10 балл – һәр дөрес җавапка 2 балл)
1) Менә яз килде. 2) Дәртле кояш кытыклап уяткандай, табигать тирләп, көлеп күзен ачты. 3) Бөтен җан ияләрендә эшлекле хәрәкәт, куанычлы ыгы – зыгы башланды. 4) Җир өсте көннән – көн үсә, куера башлаган яшел үлән белән түшәлде һәм кояшка карап күзләрен ачкан хуш исле нәфис чәчәкләр белән бизәлде. 

В.1. Өченче җөмләләрдән ясалма сыйфатларны язып алырга.
В.2. Билгеләнгән сүзнең кайсы сүз төркеменнән икәнен язарга.

В.3. Күзләрен сүзе кайсы сүз төркеменә карый, нәрсәләр белән төрләнгәнен язарга.

В.4. Куанычлы сүзен төзелеше ягыннан тикшерергә

В.5. Беренче җөмләдә ия булып килгән сүзне язарга.

С өлеше (10 балл)
Текстны дәвам итеп язарга.   









40 - 35 балл – “5”









34 – 25 балл – “4” 









24 – 20 балл – “3”









19 дан –“2”
